
MEMORIA XUSTIFICATIVA

Convenio de colaboracién entre a Conselleria de Cultura, Lingua e Xuventude e a Escola
Galega de Administracion Publica para a realizacion de actividades de formacion en lingua
galega

Antecedentes

A Conselleria de Cultura, Lingua e Xuventude e a Escola Galega de Administracion Publica
pretenden colaborar para fomentar e promover o uso da lingua galega de acordo co
que establecen as normas vixentes. En concreto:

* En desenvolvemento do artigo 148.1.17 da Constitucion espafiola de 1978 e do
artigo 3.2 da Lei organica 1/1981, do 6 de abril, do Estatuto de Autonomia para
Galicia (BOE num. 101, do 28.04.1981), a Lei 3/1983, do 15 de xuio, de
normalizacidn linglistica (DOG num. 84, do 14.07.1983), no seu artigo 2, obriga os
poderes publicos a garantir o uso normal do galego e do casteldn como linguas
oficiais da comunidade auténoma. Ademais, o artigo 4.1 dispén que o galego,
como lingua propia de Galicia, é a lingua oficial das instituciéns da comunidade
auténoma, das entidades publicas dependentes dela, da sia Administracion e da
Administracion local. Do mesmo xeito, o seu artigo 11 recolle a obriga dos
poderes autondmicos de promover a progresiva capacitacion no uso do galego do
persoal afecto & Administracion publica e 4s empresas de cardcter publico de
Galicia.

* A Lei 4/1987, do 27 de maio, de creacion da Escola Galega de Administracién
Publica, nas alineas c) e i) do seu artigo 3, menciona entre os seus fins o de
organizar e impartir cursos, seminarios e outras actividades de formacion e
perfeccionamento do persoal ao servizo da Administracién publica da
comunidade auténoma, asi como a difusiéon e normalizacién do idioma galego
na Administracion publica, a capacitaciéon lingliistica do persoal e a
participacién na fixacién da linguaxe técnica, administrativa e xuridica galega.

As partes tamén colaboraran na execucidn do Plan xeral de normalizacidn da lingua
galega que aprobou o Parlamento de Galicia por unanimidade o 21.09.2004, coa
finalidade de divulgar e estender o uso do galego a todos os ambitos da sociedade,
asi como na dinamizacién da lingua galega no tecido econédmico para fomentar o seu
uso nas relacidns laborais, comerciais e empresariais co fin de incrementar os produtos
e servizos en galego en todos os ambitos sociais e econdmicos.

Obxecto

O obxecto deste convenio entre a Conselleria de Cultura, Lingua e Xuventude (en
diante, a Conselleria), a través da Secretaria Xeral da Lingua, e a Escola Galega de
Administracion Publica (en diante, a EGAP), é o de establecer as condicidns que rexeran
a colaboracion para realizar actividades de formacién en lingua galega durante os anos
2026 e 2027, dirixidas ao persoal ao servizo das administracidons territoriais,
institucionais e entes publicos instrumentais do sector publico da Comunidade
Auténoma de Galicia, asi como ao persoal da Administracion de xustiza e ao persoal de
administracion e servizos (PAS) das tres universidades do Sistema universitario de
Galicia.

Colaboracion

A colaboracién entre as partes organizase do seguinte xeito:

A Conselleria, por proposta da Secretaria Xeral da Lingua, designara o profesorado que
impartird os cursos de entre as persoas que se atopan en situacion de execucion das
sentenzas que declaran a sua condicion de persoal laboral indefinido, non fixo, para
traballos fixos descontinuos, na categoria 40 do grupo |, titulado superior linglista, da
Xunta de Galicia.

A Conselleria realizara todos os tramites legais necesarios para a sua incorporacion,
que se efectuara sequndo a modalidade que sexa pertinente, e, por necesidades do
servizo, adoptara todas aquelas medidas que a sua execucion implique.

A EGAP fixara a distribucion do numero e do tipo de cursos e niveis que se lle
ofrecerdn cada ano ao persoal das distintas administracidons ao que se dirixe esta
formacion, asi como as datas de imparticion e da proba final.

Do mesmo xeito, correspondelle & EGAP a seleccidn do alumnado asignado a cada
Curso, para 0 que seguird os seus propios criterios de seleccion, sequndo o que
fixa a Resolucion da EGAP do 10 de maio de 2023, pola que se fan publicas as
bases e as condicions xerais de participacion nas actividades formativas (DOG
num. 96, do 23.05.2023; correcciéns de erros no DOG num. 130, do 10.07.2023, e no
DOG num. 148, do 04.08.2023), e mais a oferta de prazas dispoiiibles.

Financiamento

O custo da docencia por curso é de 5.311,52 euros, sen prexuizo dos incrementos
retributivos que puidesen aprobarse anualmente. O custo da coordinacién por curso
€ de 300 euros. Tendo en conta que se acorda a imparticiéon de 50 cursos ao ano, o
custo anual do profesorado é de 265.576 euros e o da coordinacion é de 15.000
euros. Ambas as contias suman 280.576 euros, que é o importe total anual. Dado
que a duracién do convenio é de dous anos, o importe total das actividades
enmarcadas neste é de 561.152 euros.

Para sufragar o importe correspondente a cada ano de duracién do convenio
(280.576 euros), a colaboracion entre as partes organizase do seguinte xeito:

- A Conselleria asumira anualmente o financiamento dos gastos do profesorado de
12 cursos, cun importe de 63.738,24 euros, con cargo as aplicacidons 13.02.151A.133.00
e 13.02151A.160.33 dos orzamentos xerais da Comunidade Auténoma de Galicia do
exercicio correspondente (2026 e 2027), sempre que exista crédito adecuado e
suficiente.

A Conselleria tamén se encargara da xestién dos gastos do profesorado dos 38
cursos restantes, que financiara a EGAP, para o que se tramitard cada ano unha
modificacion orzamentaria por un importe de 201.837,76 euros.

- A EGAP asumird de xeito anual o financiamento dos gastos do profesorado de 38
cursos por un importe de 201.837,76 euros, asi como o financiamento dos gastos de
coordinacién de todos os cursos (50) por un importe de 15.000 euros; todos eles, con
cargo & aplicacién 10.81122B.226.17 dos orzamentos xerais da Comunidade
Auténoma de Galicia do exercicio correspondente (2026 e 2027), sempre que exista
crédito adecuado e suficiente.

Natureza xuridica

Este convenio ten caracter administrativo e para os seus efectos rexeranse polo
establecido nas suas cldusulas, asi como polo disposto nos artigos 47 a 53 da Lei
40/2015, do 1 de outubro, do réxime xuridico do sector publico.

Ainda que é un dos excluidos do dmbito de aplicacion da Lei 9/2017, do 8 de novembro,
de contratos do sector publico (BOE nim. 272, do 9 de novembro de 2017), segundo o
seu artigo 6, ao non previsto aplicaranselle, de acordo co artigo 4 da citada lei, os
principios recollidos nela, co fin de resolver dubidas e omisidns que puidesen
presentarse.

Asi mesmo, supletoriamente, terase en conta o Decreto lexislativo 1/1999, do 7 de
outubro, polo que se aproba o texto refundido da Lei de réxime financeiro e
orzamentario de Galicia e demais normativa vixente na materia.

A xurisdicién contencioso-administrativa sera a competente para dirimir as
cuestions que puidesen xurdir na aplicacion deste convenio.

Santiago de Compostela, asinado dixitalmente

O secretario xeral da Lingua

Valentin Garcia Gomez

